
PJESEMARRJA VULLNETARE E SHQIPTAREVE NE
FRONTIN OSMAN GJATE LUFTES SE PARE BOTERORE

Abstrakt:

Pjesémarrja e ish-nénshtetasve osmané té trevave té Ballkanit né
Luftén e Paré Botérore megjithése éshté njé temé qé gjen pasqyrim né
rréfenjén popullore dhe né folklorin shqip, ku né té shumtén e rasteve
dihen me emér dhe mbiemér pjesémarrésit shqiptaré dhe jo vetém, por
gé deri mé tani nuk kemi arritur ta ndrigojmé historiné e tyre me té
dhéna dokumentare. Ky punim synon gé té ofrojé informacion mbi
motivin dhe shkaget e pjesémarrjes sé shqiptaréve né frontin osman
gjaté Luftés sé Paré Botérore. Gjaté hartimit té kéti punimi jané
pérdorur disa dokumente té shpérndara osmane, gé gjenden né
arkivin osman dhe literaturén e botuar nga ana e Ministrisé sé
Mbrojtés té Republikés sé Turqisé, si dhe burime té tjera.

Fjalét kyc: Shqiptarét, Lufta e Paré Botérore, Perandoria Osmane,
fronti osman.

Kur filloi Lufta e Paré Botérore, Perandoria Osmane sapo
kishte dalé nga Lufta Ballkanike, né té cilén kishte pésuar njé goditje
fatale. Né kété lufté ajo humbi tokat né Rumeli (Ballkanin e sotém),
dhe tanimé ekzistonte frika pér shembjen e saj. Kjo shembje kishte
filluar gé me fitoren e ushtrive té Ligés sé Shenjté gjaté viteve 1683-
1699, dhe u kurorézua me fitoret edhe diplomatike té Rusisé Cariste

mé 1774 dhe 1877-°78, ku u béné marréveshje q€ i jepnin pushtet
Rusisé mbi té gjithé ortodoksit e Ballkanit.

Né Kkéto rrethana té pavolitshme, geveria e Turgve té Rinj
(Xhonturqve), té cilét mé 1909 kishin rrémbyer fronin nga Sulltan
Abdylhamiti Il (1876-1909), ishin té vetédijshém se, edhe ruajtja e
neutralitetit nuk do t’i shpétonte nga copétimi 1 tokave, qé ishin ende
né juridiksionin osman. Madje, mé voné kéta mésuan pér nenet e
fshehura té Marréveshjes Franko-Ruse (1907), qé parashihnin lénien e
Stambollit dhe té Ngushticave nén sundimin e Rusisé.* Né kéto kushte
medoemos duhej rreshtuar krah njé fugie, e cila do té ishte garanci pér
ruajtjen e territoreve. Aq mé shumé gé né kété kohé mendohej se ishte
e pamundur gé té krijohej njé migési me shtetet e vogla té Ballkanit, té
cilat pak kohé mé paré kishin fituar pavarésiné nga osmanét.

Né kuadér té kétij koncepti politik, Qeveria Xhonturke gqysh né
vitin 1911 i dérgoi njé letér Winston Churchill-it, i cili né até kohé
ishte ministér Pérgjegjés pér Marinén Mbretérore, ku shprehej déshira
pér té lidhur aleancén osmano-angleze. Megjithése anglezét refuzuan
lidhjen e aleancés me Qeveriné Xhonturke, interesimi i kétyre té
fundit nuk ndaloi edhe gjaté viteve né vazhdim. Késhtu, mé 29 korrik
1913, Anglia dhe Qeveria Osmane nénshkruan njé marréveshje
ekonomike, ku késaj té parés i njiheshin disa té drejta né rajonin e
Kuvajtit, pastaj jo rastésisht monopoli i transportit né Tigris dhe
Eufrat iu dha kompanisé angleze Lanch, sikurse edhe projekti pér
realizimin e rrugés hekurudhore Bagdad-Basra. Njéherésh, edhe e
drejta pér kérkime té naftés né hapésira té Lindjes s&€ Mesme po ashtu
iu dha anglezéve. E gjithé kjo u bé pér té vetmin géllim, gé té arrihet
njé marréveshje koalicioni para fillimit té Luftés sé Paré Botérore. Por
geveria angleze refuzoi edhe propozimin né janar té vitit 1914, té
delegacionit osman, i cili kryesohej nga ministri i Financés, Xhavit
Bej, Ahmet Muhtar Pasha dhe ambasadori osman né Londér, Hakki

! Pierre Renouvin, I. Diinya Savas: (La Premiére guerre mondiale), Ceviren:Teoman
Tung Dogan, Istanbul: letisim Yayinlar1-Presses Universitaires De France, 1993,
114,

Pasha.? Pas refuzimit t¢ Anglisé, xhonturgit synuan té afrohen me
Francén, por kéta té fundit refuzuan té takohen me delegacionin
osman t€ kryesuar nga Xhemal Pasha (Cemal Pasa), i cili kishte
shkuar né Paris mé 14 korrik 19143

Megjithése nuk e déshiruan aleancén me Perandoriné Osmane,
tri fuqité kryesore té Antantés (Britania e Madhe, Franca dhe Rusia)
kérkuan nga geveria e Xhonturgve gé té ruajné neutralitetin. Osmanét,
né kémbim té késaj kérkese nga kéto té parat (Fugité e Antantés)
kérkuan térhegjen e traktateve té kapitulacioneve, gé ishin njé
ngarkesé ekonomike pér Perandoriné Osmane, zgjedhjen e ¢éshtjes sé
ishujve, si dhe rikthimin e Egjiptit, t& cilin e kishin pushtuar anglezét.
Me qéllim té& pérfitimit né kohé, kéto té fundit premtuan gé kéto
céshtje mund té zgjidhen sipas kérkesés né pérfundim té luftés, ashtu
sikurse dhané garanciné se, né rast té ruajtjes sé neutralitet, nuk do té
sulmoheshin tokat osmane.*

Pas gjithé késaj, Xhonturgit ishin té vetédijshém se nga Lindja
ishin té rrethuar nga anglezét dhe nga Veriu nga rusét, qé pérbénte njé
rrezik serioz pér zhbérjen e Perandorisé Osmane si shkak i
konfiguracionit gjeografik ku shtrihej ajo. Pas shterjes sé tentativave
pér arritjen e aleancés me kéto dy fuqgi, synuan gé té provojné njé
afrim me Greqiné dhe Bullgariné. Pérkundér takimeve gé u realizuan,
njé aleance e tillé nuk u arrit edhe si rezultat i pretendimeve té Greqisé
ndaj ujdhesave ishujve né Egje, si dhe ato té Bullgarisé né
Magedoniné e Sotme.

Déshtimi 1 osmanéve pér t’u rreshtuar né anén e fuqive té
Antantés, po ashtu edhe mosarritja e njé koalicioni me Greqiné dhe
Bullgaring, ku do té kryesohej nga kéto shtete, béri gé Qeveria
Xhonturke t’i nénshtrohet presionit pér t’u bashkuar me frontin
gjermano-austrohungarez, gé ishin bashkuar karshi kétyre té parave

2 Stanford J. Shaw, Birinci Diinya Savasi 'nda Osmanl Imparatorlugu: savasa giris,
Ankara: Turk Tarih Kurumu, 2014, 8.

3 Cemal Pasa, Hatiralar, [ttihat ve Terakki, Birinci Diinya Savasi Anilart, Istanbul:
Cagdas Yayinlari, 1977, 136-238.

4 Cemal Pasa, Ittihat ve Terakki..., 66-67.

(Britanisé sé Madhe, Francés dhe Rusisé). Megjithése pérfagésues nga
Ministria e Jashtme gjermane kishin kérkuar nga diplomati gjerman né
Stamboll, Von Wangenheim, gé né asnjé ményré t& mos pranohen
ofertat e zyrtaréve osmané pér njé front té pérbashkét, meggé sipas tij,
osmanét do té jené njé ngarkesé e madhe, pasi gjendja ekonomike dhe
ushtarake e tyre nuk ishte e favorshme edhe pér njé lufté, ishte
diplomati austriak, Von Pallavicini, ai qé realizoi njé takim me
zyrtarét osmané dhe menjéheré pas késaj, ambasadori gjerman, Von
Vangenhem, mé 18 korrik njoftonte gendrén se nuk duheshin
shképutur raportet me xhonturqgit, ndérsa njé dité mé voné, mé 19
korrik, njoftonte se kishte realizuar njé takim me Talat Pashén.®

Ashtu sikurse xhonturgit, edhe Austria synonte qé té bénte njé
aleancé me bullgarét, né ményré gé té pengonte njé bashkim té botés
sllave dhe, né rast se kjo nuk arrihej, atéheré té paktén kété ta bénte
me osmanét, té cilét ende kishin ndikim te popujt myslimané té
Ballkanit (shqiptarét dhe boshnjakét né vecanti).

Vrasja e arkidukés Franc Ferdinand dhe e dukeshés Sofie né
Sarajevé mé 28 gershor 1914, pérshpejtoi palét pér arritjen e aleancés
gjermano-osmane dhe austrohungarezo-osmane. 8 Késhtu, pas pak
ditésh, geveria osmane pranoi kérkesén e VVon Pallavicinit pér aleancé
té pérbashkét. Megjithése osmanét e mirépritén kérkesén e
Pallavicinit, ata kishin pér synim arritjen e njé marréveshjeje me
Gjermaniné, té cilén e shihnin si njé forcé té madhe, gé do té ndikonte
né fatin e luftés. Késhtu, ndérsa Enver Pasha ishte duke menduar gé té
merren hapat nga Qeveria Xhonturke pér arritjen e késaj aleance, mé
daté 22 korrik, ambasadori i Gjermanisé, baroni Von Wangenheim, né
emér té shtetit t& tij béri kérkesén pér nénshkrimin e bashkimit té
fronteve. Né& té njéjtén dité, kryeministri Said Halim Pasha u takua me
ambasadorin austriak.” Pas tejkalimit té detajeve té marréveshjes, mé

5 Yusuf Hikmet Bayur, Tiirk Inkilab: Tarihi, VIII. Dizi, No.13, c. I1, k.IV, Ankara:
Tirk Tarih Kurumu, 1983, 627.

6 Shpend Avdiu, Kosova gjaté viteve 1912-1915, Prishtiné: Instituti Albanologjik,
2018, 192-193.

7 Stanford J. Shaw, po aty, 52.

daté 2 gusht 1914, ora 16:00, u arrit marréveshja gjermano-osmane, e
cila kishte validitet deri mé 31 dhjetor 1918.

Duhet theksuar se roli i ambasadorit Pallavacini né arritjen e
késaj marréveshjeje ishte shumé i madh. Ai, pérve¢ presionit
diplomatik gé ushtroi ndaj gjermanéve, pérdori edhe metoda té
Krijimit té opinionit né masé, gé gjithsesi ishte njé presion shtesé edhe
pér zyrtarét osmané gé té nénshkruanin marréveshjen njé oré e mé
paré. Ndér aktivitetet mé efektive ishte informacioni i datés 1 gusht
1914 (njé dité para nénshkrimit té marréveshjes), gé e sajoi né raport
me flotén ruse, e cila, sipas tij, po bénte pérgatitjet e fundit pér té
sulmuar Ngushticén e Bosforit dhe, né té njéjtén kohé, propozonte gé
luftanija gjermane, e cila gjendej né Mesdheun Lindor, té lévizte drejt
Detit té Zi dhe ta ndalonte kété sulm ndaj kryegendrés osmane. Né
fakt, mé voné u déshmua se e gjithé kjo ishte pjesé e planit té
ambasadorit austriak pér té térhequr osmanét dhe gjermanét drejt njé
aleance té pérbashkét.®

Mobilizimi i osmanéve pér lufté dhe rekrutimi i vullnetaréve nga
trevat shqiptare

Problemi mé jetik i Qeverisé Osmane té udhé&hequr nga krahu i
xhonturgve ishte rekrutimi i meshkujve pér lufté, pasi luftérat e
njépasnjéshme né Ballkan dhe né Lindje kishin shkaktuar humbjen e
késaj force.® Po ashtu, edhe humbja e territoreve shqgiptare dhe
boshnjake né Ballkan kufizonte mundésiné e njé rekrutimi té
obligueshém pér myslimanét e késaj ane. Qeveria Xhonturke pér té
plotésuar kété mungesé, fillimisht shpalli mobilizimin e pérgjithshém
(mé 1914), por ajo nuk gjeti pérkrahjen e duhur nga populli brenda
kufijve administrativé osmané. Si rrjedhojé, né vitet né vazhdim
shohim se ata u detyruan &, kohé pas kohe, té bénin plotésim e
ndryshime né ligjin mbi detyrimin ushtarak. Vetém gjaté muajit janar-

8 Po aty, 65.
9 Mehmet Besikei, The Ottoman Mobilization of Manpower in the First World War:
Between Voluntarizm and Resistance, Leiden-Boston: Brill, 2012, 157.

mars 1916 u béné tri ndryshime té tilla. Sipas ligjit fillestar té 27
janarit, té gjithé burrat e Stambollit deri né moshén 45 vje¢ duhet té
kryenin shérbimin e detyrueshém ushtarak. Pas njé muaji, mé 29
shkurt, pjesé e kétij shérbimi do té ishin edhe emigrantét qé kishin
géndruar mé shumé se 3 muaj né Stamboll dhe kishin marré statusin e
muhaxhirit, ndérsa mé 20 mars 1916, mosha e marrjes ushtar né
ményré té obligueshme u rrit né 50, nga 45 sa ishte.°

Njé zgjidhje pér plotésimin e radhéve té ushtrisé ishte
pérdorimi i vullnetaréve né forcat e armatosura té ushtrisé osmane, té
cilat konsideroheshin si “njési t€ parregullta” (basibozuk). Njé
praktiké kjo, e cila ishte pérdorur edhe gjaté luftés sé Krimesé (1853-
1856), luftés ruso-osmane (1877-°78) dhe até té Ballkanit 1912-13.1
Ndryshe prej luftés sé Krimesé, ku pér synim ishte térhegja e
meshkujve té krishteré né fronin osman, késaj radhe synimi ishte
mobilizimi i burimeve njerézore nga popullsité myslimane té vendeve,
gé deri pak kohé mé paré kishin gené nén sundimin e tyre. Sigurisht
gé ky géllim synohej té arrihej népérmjet ftesés pér luftén e shenjté.
Késhtu, mé 21 néntor té vitit 1914, Sulltani léshoi fermanin pér
Xhihadin e Madh (Cihad-i ekber) dhe brenda pak ditésh myslimanét e
Ballkanit u vung né lévizje.'

Mobilizimi i késaj mase né frontin osman vinte edhe si rezultat
i ndarjes sé njé fronti me austro-hungarezét dhe bullgarét né trevat e
Ballkanit. Pra, thirrja e Sulltanit osman pér Luftén e Shenjté ishte né
pérputhje té ploté me politikat dhe strategjiné e Fugive Qendrore
(Gjermanisé, Austro-Hungarisé dhe Perandorisé Osmane). Megjithése
njé pjesé e lideréve shqgiptaré, sidomos Hasan Prishtina e Ferhat
Draga, ishin angazhuar né rekrutimin e shqiptaréve té trevave té ish-
Vilajetit té Kosovés, pér t’iu bashkuar fronit austro-hungarez né

10 Hasip Saygih, “Birinci Diinya Harbi’nde Rumeli’nden Osmanl Ordusuna
Miisliiman géniillii kattlimlar”, Hacettepe Universitesi Tiirkiyat Arastirmalart, nr.
18 (2013), Ankara, 232-233.

11 M. Besikgi, po aty, 157-158.

12 BOA, HR.SYS, 2170/6; H. Saygil, po aty, 234.

Shqipéri dhe gjetiu, * njé pjesé e miré e shgiptaréve myslimané
preferuan té shkonin né fronin osman, jashté trojeve shqiptare. Duket
se kéta té fundit inspiroheshin nga oficerét osmané me prejardhje
shqiptare, té cilét i kishin duart e lira pér té vepruar né trevat gé ishin
nén okupimin austro-hungarez dhe bullgar.**

Referuar dokumentacionit osman, shihet se numri mé i madh i
vullnetaréve myslimané té njohur si Gynyly (né osmanishte Gonulll),
duke pérfshiré edhe shqiptarét gé kishin marré rrugén pér Stamboll, u
takonin trevave té Kosovés sé sotme, pastaj Jenipazarit, Prijepolit,
Kumanovés, Shkupit, Manastirit, Kavallés, Dramés, Serezit, Plevlés
etj., zona té cilat, pas rénies sé Perandorisé Osmane, mbetén nén
okupimin serb, bullgar, malazez e grek.

Kéta vullnetaré, pér t’u rreshtuar né fronin osman, duhet té
kalonin népérmjet tokave gé ishin nén okupimin bullgar dhe austro-
hungarez. Referuar raporteve té konsujve osmané né Bullgari, shohim
se né vitin e paré pas marréveshjes sé aleancés dhe migésisé ndérmjet
osmanéve dhe bullgaréve té 19 gushtit té vitit 1914 e deri nga fundi i
vitit 1915, vullnetarét myslimané gé donin té kalonin drejt Edirnesé
pengoheshin nga geveritarét bullgaré, madje né té shumtén e rasteve
kérkohej gé té& ktheheshin nga kishin ardhur, apo u kérkonin ryshfet
pér té kaluar né anén tjetér, megjithése kishin dokumentacionin e
nevojshém. Si rezultat i késaj, mé 25 shkurt 1915, pérfagésuesi osman
né Sofje, Fethi OKjar, i shkroi njé noté geverisé bullgare, ku kérkohej
gé mos té béheshin pengesa né kalimin tranzit t& myslimanéve nga
Ballkani drejt tokave osmane.'® Thirrja e Sulltanit pér Luftén e
Shenjté pérbénte mesazhin politik pér myslimanét, q¢ t’i dalin né
mbrojtje shtetit osman, qé zyrtarisht drejtohej nga Sulltani, i cili ishte
edhe kalif, apo pérfagésues i té gjithé myslimanéve né rruzullin

13 Noel Malcolm, Kosova: njé histori e shkurtér, Prishtiné-Tirané: Koha, 2001, 271-
272.

14 pér bashképunimin e oficeréve osmané me ushtriné austro-hungareze shih. Fitim
Rifati, Kosova gjaté Luftés sé Paré Botérore 1914-1918, Prishtiné: Instituti i
Historisé “Ali Hadri”, 2019, 86-87.

15 BOA., HR.SYS, 2319/5, H. Saygils, po aty, 236.

tokésor. Né anén tjetér, si rezultat i bashkimit té osmanéve me Paktin
Trepalésh, ku bénin pjesé edhe dy fuqité gqé kishin nén okupim ish-
trevat e Rumelisé osmane, té banuara me popullsi myslimane,
inteligjencés osmane dhe ushtarake i kishte krijuar mundési qé té
angazhohej direkt né rekrutimin e myslimanéve té kétyre trevave.

Ashtu sikurse dihet, bashkimin e myslimanéve né ushtriné
osmane e mbéshteste edhe kleri islam vendor, bashké me disa ish-
funksionaré shqiptaré té ushtrisé osmane, gé u angazhuan direkt né
sensibilizimin dhe pércjelljen e mesazhit te burrat e kétyre anéve.'® Se
sa ishte i madh numri i vullnetaréve, kjo mund té konstatohet nga
vendimet gé u morén né Késhillin e Ministrave osman né lidhje me
kété céshtje. Njé javé pas shpalljes sé proklamatés pér Luftén e
Shenjté nga Sulltani, pra mé daté 29 néntor té vitit 1914, ky késhill
mori né shgyrtimin kérkesat e vullnetaréve myslimané té Konstantés
sé Rumanisé, e ku u mor vendim pér formén dhe ményrén e
organizimit té transportit té kétyre vullnetaréve, duke pérfshiré edhe
vullnetaré t€ tjeré té€ trevave t&€ Rumelisé, q€ donin t’i pérgjigjeshin
ftesés pér Luftén e Shenjté, si¢ thuhet, e ku pérmenden pasaportat,
pastaj pikat tubuese (ahz-i asker) népér qytete té caktuara dhe
udhézime té tjera, t€ cilat do t’'u mundésonin kétyre vullnetaréve té
arrinin deri né fronin e pércaktuar.l’ Né kéto parime specifikohej se
mosha e vullnetaréve nuk duhej té ishte nén 20 vjec.!8

Si¢ u nénkuptua, mbledhja e vullnetaréve béhej népér pika té
caktuara, té njohura si ahz-i asker. Deri mé tani nuk kemi informacion
té sakté mbi numrin e gendrave apo té pikave ku mblidheshin kéta
ushtaré, por dihet se aktiviteti i tyre kishte zgjatur deri né fund té
luftés. Njé gendér aktive deri né gershor té vitit 1918 ishte ajo e

16 F. Rifati, Kosova gjaté Luftés ..., 86-87.

"BOA., MV. 195/21.

18 HR. SYS. 2431/67. Né njé raport té ambasadorit osman né Peshte té datés 18
shkurt 1917, thuhet se Mehmed Muharremi nga shqiptarét e Izmirit (t& Turqisé) ka
réné déshmor né front me Italiné. Né té njéjtén dosje gjenden edhe té dhénat e
detajuara té vdekjes s& Mehmed Muharremit, qé nénkuptohet se kemi té b&jmé me
njé 22-vjecar.

Prizrenit, dhe kjo vértetohet me regjistrimin e Adem Salihut, 41 vjeg,
nga Prizreni, i cili mé 2 gershor 1918 ishte paraqitur né kété piké si
vullnetar.’® Pika tubuese té tilla kishte edhe né qytete té tjera. P.sh.,
nga njé shkresé e njé zyrtari osman né Beograd té datés 10 korrik
1917, nénkuptohet se gjaté kétij muaji né Prijepolje dhe Jenipazar
ishin paragitur 800 vullnetaré myslimané pér té shkuar né Stamboll.
Sipas planit gé propozohej nga zyrtari, kéta pjesétaré do té ndaheshin
né 4 grupe me nga 200 veté dhe do té udhétonin drejt gendrés osman.
Né njé shkresé tjetér gé gjendet né té njéjtén dosje flitet pér 119
vullnetarg, té cilét ishin tubuar né Mitrovicé dhe gé aty, népérmjet
rrugés Mitrovicé-Nish  (Mitrovice-Nis Tarikiyle ve Avusturya-
Macaristan efrddi refakatiyla der-saadete sevk edilecekleri is’ar
kilinmis...) nén shogérimin e zyrtaréve austro-hungarezé do té
shkonin drejt Stambollit.2°

Zyrtarét e ushtrisé austro-hungareze ishin né komunikim té
vazhdueshém me zyrtarét e Ministrisé sé Luftés né Stamboll pér
rekrutimin e shqiptaréve dhe myslimanéve té tjeré té kétyre zonave, gé
déshironin t’i bashkéngjiteshin fronit osman. Studiuesi turk, H.
Sayqgili, ka evidentuar dy raste té kétij bashképunimi. Béhet fjalé pér
Yzeir Cuterigin, banor i Prijepoljes, i cili mé 29 shtator 1916 ishte
paragitur te organet austro-hungareze pér t’iu bashkéngjitur ushtrisé
osmane, si dhe pér Ramazan Bahriun nga Manastiri, gé népérmjet
kanaleve austro-hungareze i dérgoi njé kérkesé Ministrisé osmane té
Luftés, ku shkruan se ka déshiré qé bashké me disa shoké té tij t’i
bashkéngjitet ushtrisé osmane. Kéta té fundit kérkojné nga aleatét e
tyre austro-hungarezé gé ta verifikojné personin né fjalé.?! Megjithése
éshté e véshtiré té vértetohet numri i sakté i vullnetaréve qgé iu
pérgjigjén thirrjes sé Sulltanit nga zona té Ballkanit, sipas telegrafit té
kolonelit osman té shtabit, Ali Sezer, qé ndodhej prané ushtrisé
bullgare si pérfagésues ushtarak i shtetit osman, né muajin shtator té

19 Dokument i botuar né shtojcén e punimit t& H. Saygili, po aty, 254-255.
2 HR.SYS. 2435/33.
2L H. Saygil, 242.

vitit 1915, né gendrat e trajnimit né Bullgari gjendeshin 14 mijé
ushtaré myslimané té Ballkanit, gé i takonin moshés 19-25 vjece, qé
sipas tij, sé& shpejti do té& dérgoheshin pér né Stamboll.?? Pra, béhet
fjalé pér gjenerata té reja, gé nuk kishin pérvojé ushtarake dhe duhej té
trajnoheshin pér lufté.

Nga té dhénat e Ministrisé osmane té Luftés shihet se atasheu i
Sofjes dhe pérfagésuesit diplomatiké té Gjermanisé dhe Austrisé i
kané béré me dije késaj té parés, se gjaté datave 6-31 tetor 1916, né
korpusin e 15-té té ushtrisé osmane jané dérguar 8 221 ushtaré, prej
tyre 3 954 vinin nga trevat nén pushtimin serb dhe Mal i zi dhe 88
ishin nénshtetas té Austrisé. Ndérsa né korrik té vitit 1917, thuhet se
né gendrén e rekrutimit né Dramé ishin mbledhur 3 561 vullnetaré nga
Drama dhe Kavalla.?

Referuar njé raporti té datés 24 shkurt 1917, dérguar shefit té
shtabit gjerman, thuhet se 43 243 myslimané nga Shqipéria, Mali i Zi
dhe Serbia (ku bénte pjesé edhe Kosova, e Magedonia e Sotme), kané
aplikuar pér pjesémarrje vullnetare né fronin osman.?* Megjithése ka
njé€ tendencé qé gjurmét e vullnetaréve shqiptaré t’i kérkojmé vetém
né Fronin e Canakales, i cili ishte njé nga fronet mé té réndésishme
dhe vendimtare pér osmanét, nga dokumentacioni osman shihet se nuk
ishte né dorén e ushtaréve vullnetaré, gé té vendosnin se né cilin front
do té jepnin kontribut, ndaj ata duhet kérkuar né gjitha fronet e tjera, si
né Rumani, Galicé, Azerbajxhan, Kaukaz, Magedoni, Irak, madje
edhe né Birmani. Ky argument mbéshtetet nga dy dokumente gé kané
té b&jné me vullnetaré nga Prizreni, té cilét kishin réné rob gjaté
luftimeve kundér anglezéve. Njéri rast ka té bé&jé me Rasim Aliun, nga
Prizreni, i cili kishte gené dhjetar (komandat skuadre) dhe kishte réné
rob tek ushtria angleze né fronin e Myanmarit t&¢ Sotém (Birmani) dhe
sipas njé pérgjigjeje té anglezéve dérguar Portés sé Larté mé daté 26

22 H. Saygili, 238-239.
% Po aty, 240.
24 Cituar sipas Hasip Saygil, 248.

mars 1918, thuhet se ka béré vetévrasje né kamp.? Ndérsa rasti tjetér
flet p&r Omerin, té birin e Fahriut nga Prizreni, i cili ishte né gradén e
Caushit dhe ishte robéruar né fronin e Irakut (El-xhizre). Kjo
informaté e Ministrisé sé Luftés angleze doli mé 10 mars 1918, pas
kérkesés sé zyrtaréve osmané.

Perandoria e shkérmoqur osmane, pas déshtimit té shumé
tentativave diplomatike pér t’u rreshtuar krah Anglisé, Francés dhe
Rusisé, u obligua té hyjé né aleancé me Gjermaniné dhe Austro-
Hungariné karshi fugive té Antantés. Megjithése osmanét u béné pjesé
e njé aleance humbése, fitorja e osmanéve né Betején e Canakales
ruajti Stambollin dhe ngushticat e Bosforit nga pushtimi rus.

Okupimi i trevave shqgiptare nga austro-hungarezét dhe
bullgarét ishte né favor té osmanéve pér té mobilizuar burime
njerézore pér frontin osman. Thirrja pér t’iu bashkuar fronit u bé nga
Sulltani, i cili ishte edhe kalifi i gjithé myslimanéve té botés. Nga
komunikimet e zyrtaréve austro-hungarezé me ata osmané Kkrijohet
pérshtypja, se myslimanét e kétyre trevave ishin mé t€ fokusuar t’i
pérgjigjeshin ftesés sé Sulltanit pér Luftén e Shenjté dhe té luftonin né
toka gé ishin ende nén sundimin osman, sesa té kishin njé vetédije
politike té rreshtimit né frone té aleatéve té osmanéve gé ishin austro-
hungarezét, té cilét luftonin né kéto ané nga vinin veté kéta vullnetarg.
Numri i pjesémarrésve shqiptaré nuk éshté i evidentuar, por nga té
dhénat e mésipérme nénkuptohet se ata duhet kérkuar né fronte té
ndryshme, jo vetém né até té Canakales.

B HR. SYS. 220/4.



